ՀԻՄՆԱՎՈՐՈՒՄ

1. Անհրաժեշտությունը՝

Նախագծի ընդունման անհրաժեշտությունը պայմանավորված է ՀՀ բնապահպանության նախարարության բնապահպանության և ընդերքի տեսչական մարմնի (այսուհետ՝ տեսչական մարմին) կողմից՝ «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված դեպքերում և կարգով, ստուգումները համապատասխան ստուգաթերթերով իրականացնելու հնարավորությունն ապահովելու հանգամանքով:

2. Ընթացիկ իրավիճակը և խնդիրները՝

ՀՀ կառավարության 2017 թվականի ապրիլի 27-ի N 445-Ն որոշման առաջին կետի համաձայն՝ ստեղծվել է ՀՀ բնապահպանության նախարարության բնապահպանության և ընդերքի տեսչական մարմինը: Նույն որոշման 14-րդ կետի համաձայն լուծարվել է ՀՀ բնապահպանության նախարարության աշխատակազմի բնապահպանական պետական տեսչությունը և ՀՀ էներգետիկ ենթակառուցվածքների և բնական պաշարների նախարարության աշխատակազմի ընդերքի պետական տեսչությունը:

Տեսչական մարմինը պետական տեսչությունների իրավահաջորդը չի հանդիսանում, սակայն վերահսկողություն է իրականացնում այն ոլորտներում, որտեղ նախկինում վերահսկողություն են իրականցրել լուծարված պետական տեսչությունները:

Ներկա պահին տեսչական մարմինը ստուգումներն իրականացնում է ՀՀ կառավարության 2017 թվականի հոկտեմբերի 19-ի N 1343-Ն որոշման թվով 12 հավելվածներով հաստատված ստուգաթերթերով, որ ստուգաթերթերը կազմելիս հիմք էին ընդունվել նախկին երկու տեսչությունների համար ՀՀ կառավարության կողմից հաստատված ստուգաթերթերը, ինչը տեսչական մարմնի նոր ստեղծված լինելու պատճառով՝ իր վերահսկողական գործառույթներն իրականացնելու ժամանակավոր (հրատապ) լուծում էր և իր աշխատանքին զուգահեռ տեսչական մարմինը պետք է ստուգաթերթերը վերանայեր և առաջարկեր գործող օրենսդրությանը և արդյունավետ վերահսկողության նպատակին համապատասխան նոր ստուգաթերթեր: Ներկայումս հաստատված ստուագթերթերից N1 հավելվածով հաստատվածը արդեն իսկ ժամանակավրեպ է և անհրաժեշտ է շարադրվի նոր խմբագորւթյամբ, ինչպես նաև տեսչական մարմնի վերահսկողական գործառույթներն իրականացնելու նպատակով՝ արդյունաբերության (արտադրություն, շինարարություն) ոլորտը նույնպես պետք է վերահսկվի, հաշվի առնելով, որ այդ ոլորտում գործունեություն իրականացնող տնտեսավարող սումյեկտները ուղղակի առնչություն ունեն շրջակա միջավայրի պահպանության, բնական ռեսուրսների օգտագործման և վերարտադրության բնագավառներում գործող Հայաստանի Հանրապետության օրենսդրության հետ:
3. Կարգավորման նպատակը և բնույթը՝

Առկա խնդրին լուծում տալու նպատակով՝ նախագծով առաջարկվում է ՀՀ կառավարության 2017 թվականի հոկտեմբերի 19-ի N 1343-Ն որոշման N1 հավելվածը շարադրել նոր խմբագրությամբ, ինչպես նաև որոշումը լրացնել նոր N13 հավելվածով:
4. Ակնկալվող արդյունքը՝

Նախագծի ընդունման դեպքում տեսչական մարմինը հնարավորություն կունենա «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված դեպքերում և կարգով իրականացնելու ստուգումներ:

5. Նախագծի մշակման գործընթացում ներգրավված ինստիտուտները և անձիք՝

Նախագիծը մշակվել է ՀՀ բնապահպանության նախարարության բնապահպանության և ընդերքի տեսչական մարմնի կողմից:

ՏԵՂԵԿԱՆՔ

«Հայաստանի Հանրապետության կառավարության 2017 թվականի հոկտեմբերի 19-ի N 1343-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ

«Հայաստանի Հանրապետության կառավարության 2017 թվականի հոկտեմբերի 19-ի N 1343-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

